Ўзбекистон Республикаси

Миллий гвардияси қўмондонининг 

2021 йил «____» сентябрдаги __-сон буйруғига

1-ИЛОВА

ЧАВАНДОЗЛАР МАКТАБИНИНГ
НАМУНАВИЙ УСТАВИ
Мазкур Устав Ўзбекистон Республикаси Президентининг 2021 йил                        5 августдаги ПҚ-5212-сон “Чавандозлар мактаблари фаолиятини ташкил этиш чора-тадбирлари тўғрисида”ги қарори, Ўзбекистон Республикаси Вазирлар Маҳкамасининг 2010 йил 23-сентябрьдаги 211-сон “Спорт мактаблари фаолиятини ҳамда спорт мактаблари тренерлари ва мутахассислари меҳнатини моддий рағбатлантириш тизимини янада такомиллаштириш тўғрисида”ги қарорига мувофиқ Чавандозлар мактаби (бундан буён матнда мактаб деб юритилади) фаолияти тартибини белгилайди.
1-боб. Умумий қоидалар.
1. Мактаб Ўзбекистон Республикаси Миллий гвардияси (матнда кейинги ўринларда Миллий гвардия деб юритилади) ҳузуридаги мактабдан ташқари таълим муассасаси ҳисобланади.
2. Мактабнинг толиқ номи: Миллий гвардия ҳузуридаги Чавандозлар мактаби.
3. Мактабнинг қисқартирилган номи: МГ ЧМ.
4. Таълим тури: Мактабдан ташқари таълим.
5. Мулкчилик шакли: давлат мулки.
6. Мактаб муассиси: Миллий гвардия.
7. Мактабнинг юридик манзили: Сурхондарё вилояти, Термиз тумани, Янгиобод маҳалласи.
8. Мактаб ўз фаолиятида Ўзбекистон Республикаси Конституцияси               ва қонунларига, Ўзбекистон Республикаси Олий Мажлиси палаталарининг қарорларига, Ўзбекистон Республикаси Президентининг фармонлари, қарорлари ва фармойишларига, Ўзбекистон Республикаси Вазирлар Маҳкамасининг қарорлари, фармойишларига ва бошқа меъёрий ҳужжатларга ҳамда ўз Уставига амал қилади.
9. Мактаб давлат муассасаси шаклидаги юридик шахс ҳисобланади,                       ўз уставига, мустақил балансига, Молия вазирлиги Ғазначилигида шахсий ҳисоб-варағига, Ўзбекистон Республикаси Давлат герби тасвири туширилган ўз номига.
10. Мактабнинг асосий фаолияти мамлакатимизда от спорти турларини янада ривожлантириш, янги авлод чавандозларини тайёрлаш ва тарбиялаш, ёшлар ўртасида от спортини фаол тарғиб қилиш ва оммалаштириш, малакали спортчиларни тайёрлаш, спорт захираси ва юқори маҳоратли спортчилар тайёрлаш бўйича ўқув-машқ жараёнини ташкил этишга, шунингдек от спорти бўйича тренер-ўқитувчилар ўртасида касбий тажрибани алмашиш ҳамда аҳолининг кенг қатламини, айниқса ёшларни мактабдаги секция ва клубларга жалб этишдан иборат.
2-боб. Мактабнинг мақсад ва вазифалари
11. Мактабнинг асосий мақсади мамлакатимизда от спорти турларини янада ривожлантириш, янги авлод чавандозларини тайёрлаш ва тарбиялаш, ёшлар ўртасида от спортини фаол тарғиб қилиш ва оммалаштириш билан таъминлаш.
12. Қуйидагилар мактабнинг асосий вазифалари ҳисобланади:
а) ёш авлод чавандозларини тарбиялашга йўналтирилган миллий от спорти мусобақаларини ташкил этиш ҳамда миллий от спортининг халқаро довруғини ошириш бўйича комплекс чора-тадбирларни амалга ошириш;
б) аҳолининг кенг қатламини, айниқса ёшларни, от спорти секция ва клубларга жалб этиш;
в) мактабнинг таркибига кирувчи от спорти бўлимлари спортчиларнинг маҳорат даражасини халқаро даражага кўтариш;
г) мактабда зарур замонавий моддий-техника базасини яратиш ҳамда от спорти бўйича машғулотлар ўтказиш учун малакали тренер-ўқитувчилар таркибини танлаш, юқори маҳоратли спортчилар тайёрлаш юзасидан ўқув-машқ жараёнини ташкил этиш;
д) халқаро спорт майдонида мамлакат шарафини муносиб ҳимоя қилишга қодир бўлган Ўзбекистон терма жамоалари учун ўқув-тарбия жараёнини ташкил этишнинг энг янги усулларини қўллаган ҳолда спорт захираси ва юқори маҳоратли спортчилар тайёрлаш;
ж) тажриба алмашиш мақсадида спорт федерациялари билан ҳамкорликни ривожлантириш, ўқувчи-спортчиларнинг маҳоратини, шунингдек тренер-ўқитувчилар ва бошқа мутахассисларнинг касб малакасини ошириш;
з) аҳолининг барча қатламларини жисмоний тарбия-соғломлаштириш ва оммавий-спорт ишларига кенг жалб этишга йўналтирилган мунтазам равишда от спорти мусобақаларини ташкил қилиш, от спортини кучайтириш учун спорт-соғломлаштириш клублари ташкил этиш;
и) от спорти бўйича спортчиларни мунтазам тиббий кузатувдан ўтказиб бориш;
к) ўқув йиғин машғулотларини ўтказиш мақсадида от спорти билан шуғулланувчи ташкилот ва муассассалар, зотдор ва наслли отларни кўпайтириш ташкилотларининг спорт майдончаларидан фойдаланиш ҳамда уларни малакали кадрлар ва мураббийлар билан таъминлаш.
13. Юкланган вазифаларни бажариш учун мактаб белгиланган тартибда:
а) Ўзбекистон Республикасида от спорти турларини ривожлантириш давлат дастурларининг амалга оширилишида иштирок этади;
б) жисмонан соғлом болалар ҳамда ўсмирларни жисмоний тарбия ва спорт билан мунтазам шуғулланишга жалб этилишини ташкил этади, қобилиятли ва истиқболли ўқувчи-спортчиларнинг спортда янада камол топиши учун зарур шарт-шароитлар яратади;
в) спорт захираси ҳамда юқори маҳоратли спортчиларни танлаш ва тайёрлашни илмий-услубий ва тиббий жиҳатдан таъминлайди;
г) ўқув режалари ва дастурларига мувофиқ ўқув-машқ жараёнининг ташкил қилиниши ва ўтказилишини, унга илғор илмий технологиялар жорий этилишини таъминлайди;
д) ўқувчи-спортчилар, тренер-ўқитувчилар ва бошқа мутахассисларнинг спорт мусобақалари, чемпионатлар, кубоклар, турнирлар, фестиваллар, конференциялар, симпозиумлар, семинарлар, ўқув-йиғинлари ва бошқа оммавий-жисмоний тарбия тадбирларини амалга оширади.
14. Мактаб қуйидаги ҳуқуқларга эга:
а) ёш авлод чавандозларини тарбиялашга йўналтирилган миллий от спорти мусобақаларини ташкил этиш ва ўтказиш;
б) Қорабайир зотли отлардан фойдаланишни оммалаштириш ҳамда миллий от спортининг халқаро довруғини ошириш бўйича комплекс чора-тадбирларни амалга ошириш бўйича манфаатдор ташкилотлар билан ҳамкорлик қилиш;
в) йилқичиликда наслчилик ишларини такомиллаштириш йўли билан Қорабайир зотли отлар бош сонини кўпайтиришни жадаллаштириш;
г) мактабдаги секция ва клубларини ҳамда от спорти бўйича умумий ва махсус жисмоний тайёргарлик бўлимларини очиш;
д) спорт тайёргарлигининг ҳар бир босқичида ўқувчи-спортчиларнинг якка тартибда шуғулланиши давомийлигини ҳамда тайёрлаш даври ва босқичига қараб ўқув-машқ ишларининг ҳафталик режасини белгилаш;
е) амалдаги қонун ҳужжатларида белгиланган тартибда давлат ва жамоат ташкилотлари орқали жисмоний тарбия ва спорт масалалари бўйича халқаро фаолиятни амалга ошириш;
ж) мактабнинг тренер-ўқитувчи ходимлари ва спортчиларини айирбошлаш бўйича хорижий спорт муассасалари ва ташкилотлари билан битимлар тузиш;
з) хорижий спорт муассасалари ва ташкилотлари билан ҳамкорликда спорт тадбирлари, байрамлар, кўриклар, семинарлар ўтказиш;
и) республика ва халқаро мусобақаларда қатнашишга қўйилган жамоалар ва ўқувчи-спортчиларни тайёрлаш мақсадида ўқув-машқ ишларига ажратилган маблағлар доирасида ўқув-машқ йиғинлари ўтказиш;
к) молиялаштиришнинг амалдаги қонун ҳужжатларида тақиқланмаган турли манбалари ҳисобига бюджетдан ташқари маблаглар ишлаб топиш.
Мактаб қонун ҳужжатларига мувофиқ бошқа ҳуқуқларга ҳам эга бўлиши мумкин.
15. Мактабнинг мажбуриятлари:
а) Қорабайир зотли отлардан фойдаланишни оммалаштириш ҳамда миллий от спортининг халқаро довруғини ошириш бўйича комплекс чора-тадбирларни амалга ошириш;
б) йилқичиликда наслчилик ишларини такомиллаштириш йўли билан Қорабайир зотли отлар бош сонини кўпайтириш;
в) Қорабайир зотли отларни сақлаш ва сифатли ветеринария хизмати кўрсатиш ишларини яхшилашга кўмаклашиш;
г) жаҳон бозорида от зотлари орасида Қорабайир от зотининг рақобатбардошлигини таъминлаш;
д) аҳолининг кенг қатламини, айниқса ёшларни, мактабдаги секция ва клубларга жалб этиш;
е) ўқув-машқ ва тарбия жараёнини амалга ошириш учун зарур шарт-шароитлар яратилишини, ходимлар ва ўқувчи-спортчилар томонидан ўз мажбуриятлари, ўқув дастурлари, топшириқларининг бажарилишини таъминлаш;
ж) спорт турлари бўйича тасдиқланган ўқув дастурлари асосида мактабнинг йиллик ўқув режасини ва ўқув-машқ жадвалини ишлаб чиқиш ҳамда уларга мувофиқ ўқув-машқ ва тарбиявий жараённи амалга ошириш;
з) ўқув-машқ жараёни ўтказилаётган даврда ўқувчи-спортчилар ва мактаб ходимларининг хавфсизлигини таъминлаш;
и) ўқув-машқ ва тарбия жараёнини жорий назорат қилиш, ўқувчи-спортчиларни тест синовидан ўтказиш ва уларнинг назорат меъёрлари топширишини таъминлаш;
к) мактабнинг моддий-техника базаси ва мол-мулкининг сақланишини ҳамда улардан оқилона фойдаланилишини таъминлаш ва давлат бюджетидан ажратиладиган маблағлардан оқилона фойдаланишни таъминлаш.
Мактаб зиммасига қонун ҳужжатларига мувофиқ бошқа мажбуриятлар ҳам юкланиши мумкин.
3-боб. Ўқувчи спортчилар
16. Мактабга жинси, тили, ирқи, миллати, диний мансублиги, ижтимоий келиб чиқиши, машғулоти тури, ижтимоий мавқеи, яшаш жойи, Ўзбекистон Республикаси ҳудудида қанча вақт яшаганлигидан қатъи назар, ўсмирлар ва ёшлар қабул қилиниб, улардан ўқув гуруҳлари шакллантирилади.
17. Мактаб жисмоний соғлом бўлган болалар, ўсмирлар ва ёшлар билан тўлдирилади.
18. Ўқувчи-спортчиларни мактабга қабул қилишда талаб қилинадиган ҳужжатлар:
а) директор номига ариза;
б) вояга етмаган ўқувчи-спортчилар учун ота-онаси (уларнинг ўрнини босувчи шахслар)нинг ёзма розилиги;
в) соғлиқ тўғрисидаги тиббий маълумотнома.
Мактаб заруриятга қараб қуйидаги қўшимча ҳужжатларни ҳам тақдим этишни талаб қилиши мумкин:
г) тренер-ўқитувчилар томонидан ёзилган билдиришнома (рапорт);
д) спорт турлари бўйича тренерлар кенгаши қарори.
Юқоридаги ҳужжатлар мавжуд бўлган тақдирда, ўқувчи-спортчиларни мактабга қабул қилиш мактаб директорининг буйруғи билан амалга оширилади.
19. Ўқувчи-спортчиларнинг таркиби рўйхати ва спорт тайёргарлиги босқичлари бўйича мактаб ўқув гуруҳлари сони ҳар йили мактаб директори томонидан тасдиқланади ва бу ҳақда беш кун муддатда муассисга маълумот тақдим этилади.
20. Мактаб ўқувчи-спортчилари қуйидаги ҳуқуқларга эга:
а) ўқув режалари ва дастурларига мувофиқ тренер-ўқитувчи раҳбарлигида спорт тайёргарлигидан ўтиш, ўқув-машқ жараёнида ва спорт мусобақаларида қатнашиш;
б) мактаб томонидан белгиланган якка тартибдаги тайёргарлик режасига асосан мактабнинг жисмоний тарбия-спорт иншоотлари, спорт жиҳозлари ва анжомларидан фойдаланиш;
в) якка тартибда фойдаланиладиган спорт либоси ва кийим-бош олиш;
г) ўқув-машқ машғулотлари ва мусобақалар жараёнида хавфсиз шарт-шароитларга эга болиш ва соғлиғини сақлаш, тиббий хизматлардан фойдаланиш;
д) ўқув-машқ йиғинлари ва спорт тадбирлари даврида бепул овқатланиш ва ётоқхоналардан фойдаланиш;
е) спорт билан шуғулланишни бошқа спорт-таълим муассасаларига кўчириш.
21. Ўқувчи-спортчиларнинг мажбуриятлари қуйидагилардан иборат:
а) ўзининг назарий, умумий ва махсус жисмоний тайёргарлигини доимий равишда ошириш, спорт маҳоратини ўстириш;
б) якка тартибдаги ва гуруҳли машғулотларнинг ўқув режалари ва дастурларини бажариш;
в) спорт режими ва гигиеник талабларга риоя қилиш;
г) тренер-ўқитувчилар ва бошқа ўқувчи-спортчиларнинг ҳуқуқлари, эркинликлари, шаъни ва қадр-қимматини ҳурмат қилиш;
д) мактабнинг мол-мулкига эҳтиёткорона муносабатда бўлиш, мактабнинг ички тартиб-қоидаларига риоя қилиш;
е) шифокор назорати талабларига қатъий риоя қилиш, мимтазам равишда, 6 ойда камида бир марта тиббий кўрикдан ўтиш.
22. Ўқувчи-спортчиларни мактабдан чиқариш қонун ҳужжатларида белгиланган тартибда:
а) бошқа спорт-таълим муассасасига, шу жумладан, ўқувчи-спортчининг ўз ташаббуси билан ўтказилганда;
б) тиббий муассасаларнинг тегишли хулосалари билан тасдиқланган жисмоний юклама ва спорт билан шуғулланиш учун тиббий нуқсонлар аниқланганда;
в) тегишли норматив талаблар бажарилмаганда ва спорт натижаси пасайганда;
г) ўқув интизоми ва мактабнинг ички тартиб-қоидалари бузилганда, шу жумладан, маънавий ахлоқсизлик содир этилганда, спорт одоб-ахлоқи бузилганда;
д) спорт тайёргарлиги режими бузилганда, шу жумладан, тақиқланган фармокологик ва наркотик воситалар қўлланилганда амалга оширилади.
Ўқувчи-спортчиларни касал бўлган вақтида ўқишдан четлатишга йўл қўйилмайди.
4-боб. Ўқув-тарбиявий ва илмий-услубий иш
23. Таълим жараёнининг мақсади ўқувчи-спортчиларни умуминсоний ва халқ қадриятларини акс эттирувчи маданият билан таништириш, уларнинг республика ва халқаро мусобақаларда қатнашиши натижалари, малакалар эгаллашга бўлган эҳтиёжларни шакллантириш ҳамда уларни янада бойитиш, тегишли спорт разрядига эга бўлган, минтақа ёки республика терма жамоаларининг асосий таркибига ёки стажерлари таркибига қабул қилиш учун қўйиладиган талабларга жавоб берадиган ва спортда барқарор юқори натижалар кўрсатадиган спортчиларни етиштириш.
24. Ўқув-машқ жараёнида:
а) белгиланган тартибда ўқиш муддатларида ўқув дастурларининг ўзлаштириш;
б) умумий ва махсус жисмоний тайёргарлик бўйича назорат-ўтказиш нормативлари бажарилишини таъминлаш;
в) ўқув-машқ жараёнида шуғулланишнинг техник воситаларини кенг қўллаш;
г) тиклаш тадбирлари ўтказилган ҳолда спорт машқларини бажаришнинг замонавий методикаси асосида амалга ошириш;
д) машқлар ва мусобақаларда қатнашиш фаолиятини бирга қўшиб олиб бориш;
е) ўқувчи-спортчиларнинг турли даражадаги мусобақаларларда иштирок этишини ташкил этиш;
ж) ўқувчи-спортчиларнинг спорт маҳорати ошишини таъминлаш;
з) халқаро мусобақалар ва тадбирларда қатнашишини ташкил этиш;
и) ўқувчи-спортчилар билан тарбиявий ишларни амалга ошириш;
к) шахснинг баркамол бўлишига кўмаклашиш;
и) ўқувчи-спортчиларда ватанпарварлик туйғуси, жисмоний тарбия ва спорт билан шуғулланишга эҳтиёжни, ўз билимлари, малака ва кўникмаларини доимо тўлдириб боришни шакллантириш тренер-ўқитувчиларининг асосий вазифалари ҳисобланади.
25. Мактабда ўқув йили 2 сентябрдан бошланади. Ёзги таътил кунлари учун алоҳида мавсумий режалар тузилади.
Ўқув йилининг қанча давом этиши спорт турининг хусусиятига, спорт мусобақалари тақвимига, спорт тайёргарлигининг даврийлаштирилишига боғлиқ бўлади ва мактаб раҳбарияти томонидан спортнинг ҳар бир тури учун якка тартибда белгиланиши мумкин.
Ўқувчи-спортчилар билан ўқув-машқ машғулотлари белгиланган тартибда тасдиқланган ва спорт тури бўйича тегишли спорт ўқув гуруҳи учун мўлжалланган ўқув дастурлари ва йиллик ўқув режаси бўйича ўтказилади.
26. Ўқув-машқ машғулотлари жадвали ўқувчи-спортчиларнинг ёш хусусиятлари ва белгиланган санитария-гигиена талаблари ҳисобга олинган ҳолда машқларнинг қулайроқ режимини, ўқувчи-спортчиларнинг дам олишини, уларнинг таълим муассасаларида ва бошқа муассасаларда ўқишини белгилаш мақсадида тренер-ўқитувчининг тақдимномаси бўйича мактаб маъмурияти томонидан тузилади.
27. Ўқув-машқ машғулотларининг мазмуни тасдиқланган ўқув дастурларига мувофиқ бўлиши керак.
28. Ўқув-машқ жараёни шуғулланишнинг техник воситалари кенг қўлланилган, тиклаш тадбирлари ўтказилган ҳолда спорт машқларини бажаришнинг замонавий методикаси асосида тренер-ўқитувчилар томонидан амалга оширилади ҳамда машқлар ва мусобақаларда қатнашиш фаолияти бирга қўшиб олиб борилиши негизида ташкил этилади.
29. Қуйидагилар мактаб ўқув-жараёнининг асосий шакллари ҳисобланади:
а) гуруҳларда ва якка тартибда ўқув-машқ машғулотлари ва назарий машғулотлар;
б) ўқув-машқ йиғинлари;
в) тиклаш, профилактика ва соғломлаштириш тадбирларини амалга ошириш, ўқувчи-спортчиларни тиббий-биологик текшириш;
г) ўқувчи-спортчиларнинг турли даражадаги мусобақаларда иштирок этишини таъминлаш;
д) ўқувчи-спортчилар билан спорт-соғломлаштириш оромгоҳларида машқ ўтказиш;
е) ўқувчи-спортчилар иштирокида ўқув видео ёзувларини, кино дастурларини ҳамда спорт мусобақаларини кўриш ва таҳлил қилиш;
ж) ўқувчи-спортчиларга инструкторлик ва ҳакамлик амалиётини ўтказиш.
30. Мактабда спорт турлари бўйича тренер-ўқитувчилар бригадалари ташкил этилиши мумкин. Бригадалар ўқувчи-спортчиларни танлаш, спортчилар тайёрлашнинг замонавий талабларига мувофиқ кўп йиллик режали ўқув-машқ ва тарбия жараёни амалга оширилишини ташкил этиш масалаларини ҳал этади.
Ўқув юкламаси, шунингдек ўқувчи-спортчиларнинг спорт натижалари бригаданинг барча аъзоларига ҳисобланади. Бригаданинг ҳар бир аъзоси учун миқдор кўрсаткичлари бригада аъзоларининг умумий йиғилиши қарори билан белгиланади.
31.Ўқув-машқ ишларининг ҳафталик режими спорт турининг хусусиятларига, спорт тайёргарлигининг даври ва вазифаларига кўра белгиланади.
32. Мактаб ўзига юкланган вазифаларни амалга ошириш учун ва ўз фаолияти йўналишларига мувофиқ қуйидаги бўлимларни ташкил этиши мумкин:
а) ўқув-машқ гуруҳларида тайёргарлик босқичидан ўтган ҳамда махсус жисмоний тайёргарлик бўйича қабул учун норматив талабларни бажарган ва тегишли спорт разрядига эга бўлган спортчилардан спортда камолотга эришиш гуруҳларини;
б) спортда камолотга эришиш гуруҳларида тайёргарлик босқичидан ўтган, тегишли спорт разрядига эга бўлган, республика терма жамоаларининг асосий таркибига ёки стажерлари таркибига қабул қилиш учун қўйиладиган талабларга жавоб берадиган ва спортда барқарор юқори натижалар кўрсатадиган спортчилардан олий спорт маҳорати гуруҳларини.
33. Мактаб тренер-ўқитувчисининг базавий тариф ставкаси ҳар ҳафтадаги бевосита спортда камолотга эришиш босқичидаги гуруҳларнинг биринчи ўқитиш йили учун 24 академик соат, иккинчи ўқитиш йили учун 26 академик соат, икки йилдан кўп ўқитиш гуруҳида 28 академик соат ва олий спорт маҳорати гуруҳлари учун бутун даврда 32 академик соат белгиланади. Машғулотларга тайёрланишга, ташкилий ва тарбиявий ишларни амалга оширишга сарфланган вақтга, шунингдек жамоа (ўқувчи-спортчилар) билан бирга мусобақаларда қатнашилган вақт учун қўшимча ҳақ тўланмайди.
34. Мактаб ўқувчи-спортчиларини кейинги йилда шуғулланадиган гуруҳларга ёки спорт тайёргарлиги босқичига ўтказиш белгиланган тартибда шуғулланиш муддатлари ва ўқувчи-спортчилар томонидан ўқув дастурлари ўзлаштирилиши, улар томонидан умумий ва махсус жисмоний тайёргарлик бўйича назорат-ўтказиш меъёрлари бажарилиши, соғлиғининг ҳолати тиббий-биологик кўрсаткичлари асосида, шунингдек тегишли спорт разряди мавжуд боиганда мактаб тренерлар кенгашининг қарори билан амалга оширилади.
35. Белгиланган талабларни бажармаган ўқувчи-спортчилар шуғулланишнинг навбатдаги йилига ёки спорт тайёргарлиги босқичига ўтказилмайди. Ушбу ўқувчи-спортчиларга белгиланган тартибда мактаб раҳбарияти ва тренерлар кенгашининг қарори билан спорт тайёргарлигининг айнан шу босқичида шуғулланишни давом эттириш (такроран шуғулланиш) имконияти берилиши мумкин.
36. Кейинги йилда шуғулланадиган гуруҳга ўтказиш учун белгиланган ёшга етмаган, бироқ шуғулланишнинг олдинги йили дастурий талабларини бажарган айрим ўқувчи-спортчилар тренерлар кенгашининг қарори билан ва шахсий тиббий рухсатнома асосида шуғулланишнинг навбатдаги йили гуруҳига ўтказилиши мумкин. Ўтказиш мактаб директорининг буйруғи билан расмийлаштирилади.
37. Ўқувчи-спортчиларни ўтказиш ўқишнинг ҳар бир босқичидан кейин тегишли спорт ўқув гуруҳларида амалга оширилади.
38. Ўқувчи-спортчиларни бошқа спорт мактабига ўтказиш ўқувчи- спортчининг аризаси асосида, мактаб раҳбариятининг ва ўқувчи-спортчининг ота-онаси (ёки уларнинг ўрнини босувчи шахслар)нинг ёзма розилиги билан амалга оширилади.
39. Ўқувчи-спортчиларни касал бўлган вақтида ўқишдан четлатишга йўл қўйилмайди.
40. Ўқувчи-спортчи жароҳат олган даврида тренер-ўқитувчи томонидан шифокоминг рухсати билан енгил юкламалар белгиланади.
41. Ўқув йили мобайнида ўқувчи-спортчи спорт-ўқув гуруҳидан чиқиб кетган ёки ўқишдан четлаштирилган тақдирда мактаб унинг жойини белгиланган талабларга мувофиқ бир ой муддатда тўлдириши керак.
42. Мактабнинг ўқувчи-спортчилари ва тренер-ўқитувчиларининг турли спорт мусобақаларида ва жисмоний тарбия оммавий тадбирларида, шу жумладан, турли ташкилотлар томонидан ўтказиладиган халқаро мусобақалар ва тадбирларда қатнашиши тасдиқланган тақвим режага ҳамда уларнинг регламентларига, низомларига ёки расмий таклиф этилишига мувофиқ муассис билан келишилган ҳолда амалга оширилади.
43. Мактабда ўқув-машқ йиғинларини ташкил этиш ва ўтказиш мактабнинг спорт-оммавий тадбирлар тақвими режасига мувофиқ белгиланган тартибда амалга оширилади.
Ўқув-машқ йиғинларининг вазифалари республика ва халқаро спорт тадбирлари тақвим режаси ҳисобга олинган ҳолда мактабнинг тренерлар кенгаши томонидан белгиланади. Ўқув-машқ йиғинлари ўқувчи-спортчиларнинг спорт маҳорати ошишини таъминлайди ҳамда у муайян шароитларда ва машқ циклининг муайян даврларида ўтказилади.
44. Ўқув-машқ жараёни изчиллигини, ўқувчи-спортчиларнинг спорт тайёргарлиги ва фаол дам олишини таъминлаш мақсадида таътил даврида мактабда амалдаги қонунчиликка мувофиқ белгиланган тартибда спорт-соғломлаштириш йиғинлари ташкил этилади.
45. Мактабда таълим жараёни давлат тилида, шунингдек бошқа тилларда олиб борилади.
46. Мактаб ўқув-машқ ҳамда тарбия жараёнини ташкил этиш ва амалга ошириш учун қонун ҳужжатларида ва мактаб уставида белгиланган тартибда зарур ҳужжатлаштиришни юритади.
5-боб. Мактабнинг тузилиши
47. Мактабнинг таркибий бўлинмаларини раҳбарият, ўқув-методик гуруҳ, Инновацион ривожланиш ва ҳамкорлик гуруҳи, юрисконсульт, кадрлар бўйича инспектор, тренер-ўқитувчилар таркиби, моддий-техник таъминот ва хўжалик гуруҳи, молия бўлими, тиббиёт пункти, ветеринария хизмати, матбуот котиби, девонхона ташкил этади.
48. Мактаб директорининг ўқув-тарбиявий ишлар ва ёшлар билан ишлаш бўйича ўринбосари жисмоний тарбия соҳаси бўйича олий маълумотли, хорижий тиллардан бирининг бошланғич босқичини ва ахборот-коммуникация технологияларидан фойдаланишни биладиган ҳамда жисмоний тарбия ва спорт ташкилотларида камида уч йил иш стажига эга бўлган тажрибали мутахассислардан тайинланади.
Мактаб директорининг ўқув-тарбиявий ишлар ва ёшлар билан ишлаш бўйича ўринбосари ўқув жараёни ва тарбиявий ишлар ташкил этилиши, спорт бўйича тренер-ўқитувчилар малакаси оширилиши учун масъулдир, мактабда спорт мусобақалари ўтказилиши ҳамда мактабнинг ўқувчи-спортчиларининг республика ва бошқа халқаро спорт мусобақаларида қатнашишини таъминлайди, ўқувчи-спортчиларнинг машқ қилиши услубиётини такомиллаштириш чора-тадбирларини амалга оширади, ўқув-машқ машғулотлари сифатини, ўқув режалари ва машғулотлар жадвали бажарилишини назорат қилади.
49. Мактаб директорининг инновацион ривожланиш, туризм ва менежмент бўйича ўринбосари маъмурий-хўжалик фаолияти бўйича тажрибага эга бўлган, камида бакалавр даражасидаги олий маълумотли, хорижий тиллардан бирининг бошланғич босқичини ва ахборот-коммуникация технологияларидан фойдаланишни биладиган ҳамда шу йўналишда камида уч йиллик иш стажига эга бўлган тажрибали мутахассислардан тайинланади.
Мактаб директорининг инновацион ривожланиш, туризм ва менежмент бўйича ўринбосари ўқув-машқ жараёни учун моддий-техник шарт-шароитлар яратилиши, мактабнинг мол-мулки, жиҳозларининг сақланиши ва созлиги, бинолар ва иншоотлардан фойдаланиш, уларни зарур санитария ҳолатида сақлаш, транспорт таъминоти ва ундан фойдаланиш учун масъулдир, мактабнинг ёки ижарага олинган спорт иншоотларини янги ўқув йилига ва куз-қиш мавсумига тўлиқ тайёр ҳолга келтирилишини таъминлашни, мактабнинг хўжалик фаолияти учун зарур шартномаларни ўз муддатида расмийлаштиришни, халқаро мусобақалар ва тадбирларда мактабнинг иштирок этишини ташкил этиш, халқаро тадбирларда мамлакатимиз туризм салоҳиятини тарғиб қилишни, мактаб уставида назарда тутилган фаолиятни амалга ошириш учун қўшимча молиявий манбалар ва моддий маблағларни жалб қилиш чора-тадбирларни амалга ошириш, мактаб ходимлари ва ўқувчи-спортчилар учун зарур ижтимоий-маиший шарт-шароитларни таъминлаш бўйича чора-тадбирларни амалга ошириш, куз-қиш мавсумига тайёргарлик жараёнида иссиқлик энергияси, табиий газ ва электр энергиясига бўлган эҳтиёжларни аниқлаш ва маълумотларни Миллий гвардияга тақдим этилишини назорат қилади.
50. Мактабда ўқувчи-спортчилар соғлиғининг ҳолати юзасидан назоратни тиббиёт пункти ходимлари томонидан амалга оширилади.
51. Мактабнинг тиббиёт пункти белгиланган тартибда ўқув-машқ жараёнини, спорт мусобақалари ва ўқув-машқ йиғинларини тиббий таъминлаш, машқ юкламаларининг ҳажми ва мунтазам ўтказилишини назорат қилиш, ўқувчи-спортчиларни тайёрлашнинг якка тартибдаги режаларини тузиш ва тасдиқлашда қатнашиш, чуқурлаштирилган тиббий текшириш ўтказилишини ташкил этиш ишларига масъулдир.
52. Мактабнинг ўқувчи-спортчиларига, ўқувчи-спортчиларнинг соғлиғи ҳолати тўғрисидаги маълумотлар кўрсатилган ҳолда белгиланган намунадаги даволаш-назорат картаси тўлдирилади.
53. Мактабнинг ветеринар шифокорлари отларга ўз вақтида профилактик тадбирлар ўтказилишини амалга оширишга, отларнинг соғлиғига, касал бўлган отларни тезкор даволашга, уларни мусобақаларга қўйиш бўйича ҳужжатларни расмийлаштиришга, ўз вақтида тўғри озиқлантириш, суғоришни, машғулот юкламаларини ва отларнинг қайта тикланишини назорат қилишга, отхоналарнинг ва машғулот ўтказиш жойларининг санитария-гигиеник ҳолатига, отлар учун дори-дармон (вакцина) препаратларини тўғри қодланилишига, отларга дори воситаларини ўз вақтида келтиришга, ўқув ва ўқув йиғин машғулотлари ҳамда мусобақаларда спорт отларининг иштироки таъминлашга маъсулдир.
54. Молия бўлими тегишли молия йили учун мактабни бюджетдан молиялаштириладиган бюджети лойиҳасини тайёрлаш, мактабнинг давлат бюджети ҳисобида бўлган харажатлар сметалари, штатлар жадвалини тайёрлаш ҳамда мактаб раҳбариятига тасдиқлаш учун киритиш, йил давомида белгиланган молиявий ва статистик ҳисоботларни белгиланган муддатларда тегишли ташкилотларга тақдим этилишини таъминлаш, мактабнинг молиявий-иқтисодий фаолиятини ривожлантириш, уни бир маромда амалга оширилишини ва молиявий-иқтисодий барқарорлигини таъминлаш, мактабнинг йиллик спорт ва оммавий жисмоний тарбия тадбирларининг календарь режасини ишлаб чиқишда ва уни молиялаштириш параметрларини белгилашда иштирок этиш, мактабнинг спорт ва оммавий жисмоний тарбия тадбирларининг календарь режасига асосан ўтказиладиган мусобақа ва бошқа тадбирларга ажратилган маблағлар асосида молиялаштирилишни таъминлаш, бюджет ва бюджетдан ташқари маблағлар бўйича бухгалтерия ҳисобини Ўзбекистон Республикасининг “Бухгалтерия ҳисоби тўғрисида”ги Қонунига ва бошқа норматив-ҳуқуқий ҳужжатларга мувофиқ ташкил қилади, ҳисоб-китоблар ўз вақтида амалга оширилишини, шунингдек бухгалтерия ҳужжатларининг сақланишини таъминлаш ишларини амалга оширади.
Мактабнинг Молия бўлими муассис билан келишган ҳолда мактаб директори томонидан лавозимига тайинланади ва лавозимидан озод қилинади.
55. Кадрлар бўйича инспектор мактаб ходимларини танлаш ва жой-жойига қўйиш, ходимларнинг лавозим вазифалари бажарилишини назорат қилиш, уларнинг амалий ва профессионал сифатларини ўрганиш, меҳнат таътилларидан ўз вақтида фойдаланишни назорат қилиш, белгиланган тартибда иш берувчи ва ходимлар ўртасидаги меҳнат ҳуқуқий муносабатлари билан боғлиқ бўлган тегишли ҳужжатларни расмийлаштириш, меҳнат интизомига риоя этишлишининг назоратини олиб бориш ва боиимнинг фаолияти бўйича ҳисоботларни тайёрлаш ишларини амалга оширади.
56. Мактабни бошқарув, ёрдамчи, хўжалик ва тиббиёт ходимлари билан бутлаш белгиланган тартибда тасдиқланган меъёрларга мувофиқ амалга оширилади.
6-боб. Педагог ходимлар, ўқув-тарбиявий ходимлар
57. Мактабнинг фаолияти ўқув йили бўйича тузилган йиллик иш режа ва ўқув дастурлари асосида ташкил этилади. Йиллик иш режани шакллантириш, тасдиқлаш тартиби ва назорат қилиш механизми мактаб директори томонидан тасдиқланади.
58. Мактабнинг тренер-ўқитувчилар таркиби олий ёки ўрта махсус, касб-ҳунар жисмоний тарбия маълумотига эга бўлган мутахассислардан тайинланади.
59. Тренер-ўқитувчилар ҳуқуқлари қуйидагилардан иборат:
а) йиллик ва жорий иш режаларини ишлаб чиқиш, ўз ишининг мазмуни ва натижаси бўйича мунтазам ҳисоботлар тайёрлаш, уларнинг таҳлилини олиб бориш;
б) ўз фаолиятида спорт тайёргарлиги ва ўқувчи-спортчиларни соғломлаштиришнинг самарали методларини қўллаш;
в) спорт билан ўқувчи-спортчиларни чиниқтиришда жисмоний тайёргарликни мунтазам ошириб бориш усулларини ва ўқитиш методларини танлаш;
г) ўқувчи-спортчиларни тайёрлаш ва ўқитишнинг замонавий методикаларини жорий қилиш;
д) мактаб тренер-ўқитувчилари ва бошқа мутахассислари билан биргаликда от спорти бўйича мактаб жамоасини тайёрлашнинг мажмуавий дастурларини ва жорий режаларини ишлаб чиқиш ва уларнинг бажарилишини таъминлаш;
е) ўқувчи-спортчилар учун уларнинг индивидуал хусусиятларини ҳисобга олган ҳолда ўқув-машқ режаларини ишлаб чиқиш;
ж) спорт турлари бўйича федерациялар ва юқори турувчи ташкилотлар томонидан ўтказиладиган семинарлар ва конференцияларда қатнашиш.
Тренер-ўқитувчилар қонун ҳужжатларига мувофиқ бошқа ҳуқуқларга ҳам эга бўлиши мумкин.
60. Тренер-ўқитувчилар мажбуриятлари қуйидагилардан иборат:
а) мактаб ўқувчи-спортчилари билан ўқув-чиниқтириш ва тарбиявий ишларни олиб бориш;
б) ўқувчи-спортчиларнинг жисмоний, назарий, руҳий-иродавий, техник ва спорт тайёргарлигини ошириш;
в) машғулотлар жараёнида уларнинг саломатлигини мустаҳкамлашни, ўқув-чиниқтириш жараёнининг хавфсизлигини таъминлаш;
г) тарбиялаш, ўқитиш методларини, гигиена, педагогика, психология, болалар физиологияси асосларини жорий этиш;
д) мактаб ўқувчи-спортчиларини республика ва халқаро мусобақаларда қатнашиш учун тайёрланиши ва қатнашишини таъминлаш, жамоа таркибини шакллантириш;
е) тасдиқланган режалар ва илмий-методик талабларга биноан ўқувчи-спортчиларни тайёрлашнинг якка тартибдаги режаларини шакллантириш ва бажаришни назорат қилиш;
ж) ўқувчи-спортчиларни тиббий кўрикдан ва диспансер кўригидан ўз вақтида ўтишини назорат қилиш;
з) спорт мусобақалари натижаларига кўра мактаб раҳбариятига ҳужжатларни тақдим этиш.
Тренер-ўқитувчилар зиммасига қонун ҳужжатларида назарда тутилган бошқа мажбуриятлар ҳам юклатилиши мумкин.
61. Мактабнинг спорт турлари бўйича бўлимларида мактаб директорининг буйруғи билан етакчи тренер-ўқитувчилардан, агар уларнинг ҳар бирининг раҳбарлиги остида камида икки нафар тўлиқ юкламали тренер-ўқитувчи ишласа, спорт бўйича тренер-ўқитувчи лавозимида иш стажига эга бўлган спорт бўйича катта тренер-ўқитувчилар тайинланади.
Катта тренер-ўқитувчилар ҳам мактабнинг спорт бўйича бўлимига, ҳам спорт тайёргарлиги босқичлари бўйича алоҳида ўқув гуруҳларига раҳбарлик қилиш учун тайинланиши мумкин.
62. Катта тренер-ўқитувчи тренер-ўқитувчи учун назарда тутилган функциялар билан биргаликда тренер-ўқитувчилар иши сифатини назорат қилади, ўқув-машқ жараёни ташкил этилиши, ўқув гуруҳлари тўлдирилиши, ўқув режалари ва дастурлари бажарилиши, ўқувчи-спортчиларнинг қабул ва назорат синовлари ўтказилиши, юқори даражали спортчилар тайёрлашнинг якка тартибдаги ва истиқболли режалари ишлаб чиқилиши, бўлимларнинг тренерлар кенгашлари ўтказилиши, тренер-ўқитувчилар малакасини ошириш тадбирлари ташкил этилишига масъулдир.
63. Мактабда тренерлар кенгаши ташкил этилади. Кенгаш ўқув-машқ ва тарбиявий ишлар, ўқувчи-спортчиларни танлаш ва ўтказиш, уларни тайёрлашни якка тартибда режалаштириш, мактабнинг спорт тадбирларида иштирок этиши, ўқув-машқ жараёнини ўтказиш методикаси такомиллаштирилиши масалаларини, шунингдек мактаб уставида назарда тутилган бошқа масалаларни кўриб чиқади.
64. Мактабда ташкилий, тарбиявий, соғломлаштириш ва методик ишларни жисмоний тарбия бўйича олий маълумотли ва камида бир йил тренер-ўқитувчилик бўйича иш тажрибасига эга бўлган мутахассислардан тайинланадиган катта инструктор-методистлар ва инструктор-методист амалга оширади.
65. Инструктор-методистлар қуйидаги ҳуқуқларга эга:
а) мактаб раҳбариятига секциялар фаолиятини яхшилаш бўйича таклифлар киритиш;
б) таълим шакли, услуби ва воситаларини танлашда ташаббус кўрсатиш;
в) спортнинг аниқ тури бўйича методик қўлланмаларни ишлаб чиқиш;
г) юқори малакали спортчиларни тайёрлашда якка тартибдаги режаларга таклиф киритиш;
д) мактаб иш режасини тузишда иштирок этиш;
е) таълим муассасаларига қўйилган санитария-гигиена талаблари, меҳнатни муҳофаза қилиш, техника ва ёнғин хавфсизлиги қоидаларига риоя қилинишини назорат қилиш;
ж) мактаб фаолияти якунларини таҳлил қилиш ва унинг ишини режалаштиришда иштирок этиш.
Инструктор-методистлар қонун ҳужжатларига мувофиқ бошқа ҳуқуқларга ҳам эга бўлиши мумкин.
66. Инструктор-методист қуйидагиларга мажбур:
а) ўқув-машқ жараёни ўтказилиши устидан назорат қилиш;
б) ўқув-методик ҳужжатларни юритиш ва мактабнинг разрядчилари ҳамда спорт рекордлари ҳисобини юритиш;
в) мактабнинг методик ишларига раҳбарлик қилиш;
г) жисмоний тарбия ва спорт-оммавий ишларни ўтказишни ташкил қилиш;
д) мактаб тренер-ўқитувчилари иш тажрибасининг натижа ва мазмунини таҳлил қилиш ҳамда умумлаштириш, мактабнинг асосий кўрсаткичларининг статистик ҳисобини юритиш;
е) жисмоний тарбия ва спорт, соғлом турмуш тарзини тарғибот қилишни амалга ошириш;
ж) ўқувчи-спортчиларни тиббий кузатувни амалга ошириш учун согҳиқни сақлаш муассасалари билан ҳамкорликда ишлаш, илғор иш тажрибасини ўрганиш, умумлаштириш ва жорий қилиш.
Инструктор-методистлар зиммасига қонун ҳужжатларига мувофиқ бошқа мажбуриятлар ҳам юкланиши мумкин.
7-боб. Мактабга раҳбарлик қилиш
66. Мактаб раҳбариятини мактаб директори, директорнинг ўқув-тарбиявий ишлар ва ёшлар билан ишлаш бўйича ўринбосари ҳамда директорнинг инновацион ривожланиш, туризм ва менежмент бўйича ўринбосари ва катта инструктор- методистлар ташкил этади. Мактаб бошқарувининг юқори органи Миллий гвардия ҳисобланади.
67. Мактабга қонун ҳужжатларида белгиланган тартибда муассис томонидан лавозимга тайинланадиган ва лавозимдан озод этиладиган директор бошчилик қилади.
Мактабнинг директори лавозими офицерлар таркибидаги ҳарбий хизматчи билан жамланувчи лавозим сифатида белгиланади ҳамда мазкур лавозим учун 
16,3 тариф разряди ва “подполковник” ҳарбий унвон поғонаси ўрнатилади.
68. Директор қуйидаги ҳуқуқларга эга:
а) мактаб ишига умумий раҳбарлик қилиш;
б) педагоглар жамоаси билан биргаликда мактабни ривожлантиришнинг асосий йўналишларини белгилаш;
в) мактабнинг хўжалик фаолияти билан боғлиқ барча масалаларини ҳал этиш;
г) мактабнинг педагог ходимларга бўлган эҳтиёжларини аниқлаш, кадрларни танлаш ва жой-жойига қўйиш, уларнинг вазифалари, мажбуриятларини белгилаш ҳамда улар орасидаги энг фидойиларини рағбатлантириш ва ўз ваколати доирасида интизомий жазо чораларини қўллаш масалаларини кўриб чиқиш ва лавозимидан озод қилиш;
д) мактаб фаолияти ва ривожланишининг иқтисодий асослари, жамоани бошқаришнинг самарали шакллари ва методларини жорий этиш;
е) кадрларнинг малакасини ошириш ва қайта тайёрлаш ишларини мувофиқлаштириб бориш.
Директор қонун ҳужжатларига мувофиқ бошқа ҳуқуқларга ҳам эга бўлиши мумкин.
69. Директор қуйидагиларга мажбур:
а) тренерлар кенгаши ишини бошқариш, спорт турлари бўйича ўқув дастурларининг бажарилишини, ўқув-чиниқтириш машғулотларини, хавфсизлик талабларига риоя қилинишини назорат қилиш;
б) тренер-ўқитувчилар таркибининг касбий маҳоратларини ошириш учун шарт- шароитлар яратиш;
в) мактабга ажратилаётган маблағлардан оқилона фойдаланиш;
г) ўқув-моддий базанинг ҳисоб-китоби юритилишини, сақланишини ва тўлдирилишини таъминлаш;
д) корхона, муассаса ва ташкилотлар билан хўжалик шартномалари тузишда мактаб номидан фаолият юритиш, унинг манфаатларини ҳимоя қилиш, ишончномалар бериш, турли йўналишлардаги давлат ва нодавлат жамғармалар билан ўзаро ҳамкорликда иш юритиш;
е) таълим муассасаларига қўйилган санитария-гигиена талаблари, меҳнатни муҳофаза қилиш, техника ва ёнгдн хавфсизлиги қоидаларига риоя қилинишини таъминлаш.
Директор зиммасига қонун ҳужжатларига мувофиқ бошқа мажбуриятлар ҳам юкланиши мумкин.
70. Мактаб директорининг ўқув-тарбиявий ишлар ва ёшлар билан ишлаш бўйича ўринбосари муассис билан келишган ҳолда мактаб директори томонидан лавозимига тайинланади ва лавозимидан озод қилинади.
71. Директорнинг ўқув-тарбиявий ишлар ва ёшлар билан ишлаш бўйича ўринбосари қуйидаги ҳуқуқларга эга:
а) мактабни бошқаришда иштирок этиш;
б) мактаб маъмуриятига секциялар фаолиятини яхшилаш бўйича таклифлар киритиш;
в) таълим ва тарбиянинг қонун ҳужжатларига зид бўлмаган шакли, воситалари ва усулларини танлаш;
г) таълим шакли, услуби ва воситаларини танлашда ташаббус кўрсатиш;
д) инструктор-методистлар ва тренер-ўқитувчилар томонидан лавозим мажбуриятларининг бажарилишини назорат қилиш;
е) мактаб ўқувчи-спортчилари мусобақаларда эришган натижаларига асосан мактаб раҳбарияти, тиббиёт ходимлари ва тренер-ўқитувчиларга устама ҳақларни белгилаш;
ж) мактабнинг спорт ва оммавий жисмоний тарбия тадбирларининг календарь режасини ишлаб чиқиш;
з) тренер-ўқитувчиларга юкламалар тақсимотини белгилаш, иш ҳақининг ҳисоб-китоб ва тарификация рўйхатини ишлаб чиқиш учун ҳужжатларни расмийлаштириш.
Директорнинг ўқув-тарбиявий ишлар ва ёшлар билан ишлаш бўйича ўринбосари қонун ҳужжатларига мувофиқ бошқа ҳуқуқларга ҳам эга бўлиши мумкин.
72. Директорнинг ўқув-тарбиявий ишлар ва ёшлар билан ишлаш бўйича ўринбосари қуйидагиларга мажбур:
а) ўқув жараёни ва тарбиявий ишларни ташкил этиш;
б) тренер-ўқитувчилар малакаси оширилишини таъминлаш;
в) мактабда спорт мусобақалари ўтказилиши ҳамда мактабнинг ўқувчи-спортчиларининг республика ҳамда халқаро мусобақаларга қатнашишини таъминлаш;
г) ўқувчи-спортчиларни ўқитиш ва уларнинг машқ қилиши методикасини такомиллаштириш чора-тадбирларини кўриш;
д) ўқув-машқ машғулотлари сифатини, ўқув режалари ва машғулотлар жадвали бажарилишини назорат қилиш;
е) ўқув-тарбиявий ва услубий ишларни такомиллаштириш юзасидан таклифлар ишлаб чиқиш;
ж) жисмонан бақувват, маънан етук, фидойи, иқтидорли, ташаббускор, соғлом ва баркамол авлодни шакллантириш;
з) мактабда, жамоат орасида ўз обрўси, маънавий-ахлоқий фазилатлари билан бошқаларга ўрнак бўлиши ва малакасини ошириш.
Директорнинг ўқув-тарбиявий ишлар ва ёшлар билан ишлаш бўйича ўринбосари зиммасига қонун ҳужжатларига мувофиқ бошқа мажбуриятлар ҳам юклатилиши мумкин.
73. Директоринг инновацион ривожланиш, туризм ва менежмент бўйича ўринбосари қуйидаги ҳуқуқларга эга:
а) хўжалик-бошқарув ишлари бўйича мактабнинг хўжалик фаолиятини бошқариш;
б) шартнома мажбуриятларининг ўз муддатида тўлиқ бажарилишини таъминлаш, молиялаштиришнинг қонун ҳужжатларида тақиқланмаган турли манбалар ҳисобидан бюджетдан ташқари маблағларни шакллантириш ва ундан самарали фойдаланишни назорат қилиш;
в) мактабнинг спорт жиҳозлари, инвентарлари ва бошқа таълим воситаларининг сақланишини ва улардан самарали фойдаланишни таъминлаш, моддий-техника базасини ривожлантириш ишларини ташкиллаштириш, бино ва қўшимча объектларининг техник ҳолати ва жиҳозланганлигини мунтазам равишда ўрганиб бориш;
г) мактабга етказиб берилаётган жиҳозларни белгиланган тартибда қабул қилиш, жиҳозларни тўғри тақсимланишини амалга ошириш;
д) мактаб ҳудудини ободонлаштириш, кўкаламзорлаштириш ва тозалаш ишларига раҳбарлик қилиш, ўзига бўйсунувчи тегишли бодинма ҳамда техник хизмат кўрсатувчи ходимлар ишини мувофиқлаштириш.
Директорнинг инновацион ривожланиш, туризм ва менежмент бўйича ўринбосари қонун ҳужжатларига мувофиқ бошқа ҳуқуқларга ҳам эга бодиши мумкин.
74. Директорнинг инновацион ривожланиш, туризм ва менежмент бўйича ўринбосари қуйидагиларга мажбур:
а) мактаб спорт иншоотларини янги ўқув йилига ва куз-қиш мавсумига тўлиқ тайёр ҳолга келтирилишини таъминлаш, пул маблағлари, товар-моддий бойликлар ва асосий воситалар тушумини тўлиқ ҳисобга олиш, шунингдек уларнинг ҳаракати билан боғлиқ бўлган муаммоларининг олдини олиш;
б) мактабнинг хўжалик фаолияти учун зарур шартномаларни ўз муддатида расмийлаштиришни, мактаб уставида назарда тутилган фаолиятни амалга ошириш учун қўшимча молиявий манбалар ва моддий маблағларни жалб қилиш, мактаб ходимлари ва ўқувчи-спортчилар учун зарур ижтимоий-маиший шарт-шароитларни таъминлаш бўйича чора-тадбирларни амалга ошириш;
в) куз-қиш мавсумига тайёргарлик жараёнида иссиқлик энергияси, табиий газ ва электр энергиясига бўлган эҳтиёжларни аниқлаш ҳамда маълумотларни Миллий гвардияга тақдим этиш, қабул қилинган ёқилғиларнинг сифати ва сақланишини таъминлаш;
г) ўқув-машқ жараёни учун моддий-техник шарт-шароитлар яратилиши, мактабнинг мол-мулки, жиҳозларининг сақланиши ва созлиги, бинолар ва иншоотлардан фойдаланиш, уларни зарур санитария ҳолатида сақлаш, транспорт таъминоти ва ундан фойдаланиш ишларини амалга ошириш;
д) ўз ваколати доирасида мактабнинг бюджет маблағларидан мақсадли фойдаланиш тадбирларини ишлаб чиқиш ҳамда улардан тўғри фойдаланишни таъминлаш, мактабнинг молиявий-хўжалик фаолияти натижаларини таҳлил қилиш.
Директорнинг инновацион ривожланиш, туризм ва менежмент бўйича ўринбосари зиммасига қонун ҳужжатларига мувофиқ бошқа мажбуриятлар ҳам юклатилиши мумкин.
75. Инструктор-методист сифатида камида уч йиллик иш стажига эга бўлган шахслар мактаб директори томонидан катта инструктор-методист лавозимига тайинланади.
76. Катта инструктор-методистлар қуйидаги ҳуқуқларга эга:
а) мактаб раҳбариятига гуруҳлар фаолиятини яхшилаш бўйича таклифлар киритиш;
б) таълим шакли, услуби ва воситаларини танлашда ташаббус кўрсатиш;
в) инструктор-методистлар, тренер-ўқитувчиларни иш фаолиятини назорат қилиш;
г) спорт турлари бўйича мактаб терма жамоасини шакллантиришда иштирок
етиш;
д) ўқувчи-спортчиларни чиниқтиришда жисмоний тайёргарликни мунтазам ошириб бориш усулларини ва ўқитиш методларини танлаш;
е) ўқув-машқ машғулотларини ўтказишда илғор тажрибаларни қўллаган ҳолда методик қўлланмаларни ишлаб чиқиш;
ж) жисмоний тарбия ва спорт билан шуғулланиш учун моддий-техник базани мустаҳкамлаш ва ривожлантириш бўйича тадбирларни ташкил қилишда қатнашиш.
Катта инструктор-методистлар қонун ҳужжатларига мувофиқ бошқа ҳуқуқларга ҳам эга бўлиши мумкин.
77. Катта инструктор-методистлар қуйидагиларга мажбур:
а) ўқув гуруҳларини бутлашни, ўқув-чиниқтириш ва тарбиявий жараёни мазмуни, натижаларини назорат қилиш;
б) спорт бўйича тренер-ўқитувчилар малакасини ошириш ишини, очиқ дарслар ўтказишни ташкил қилиш;
в) мактаб тренер-ўқитувчилари иш тажрибасининг натижа ва мазмунини таҳлил қилиш ҳамда умумлаштириш, мактабнинг асосий кўрсаткичларининг статистик ҳисобини юритиш;
д) тарбиялаш, ўқитиш методларини, гигиена, педагогика, психология, болалар физиологияси асосларини билиш;
е) инструктор-методист ишига раҳбарлик қилиш ва ўқув-машқ жараёни ўтказилиши устидан назоратни амалга ошириш;
ж) мактабнинг оммавий спорт ва жисмоний тарбия-соғломлаштириш тадбирларини амалга ошириш;
з) ўқувчи-спортчиларнинг жисмоний тайёргарлиги бўйича мактаб тадбирлари ўтказиш.
Катта инструктор-методистларга қонун ҳужжатларига мувофиқ бошқа мажбуриятлар ҳам юклатилиши мумкин.
78. Тренер-ўқитувчи, катта тренер-ўқитувчи, инструктор-методист, катта инструктор-методист лавозимларига мактаб директорининг буйруғига асосан ишга қабул қилинади ва бўшатилади.
79. Мактабнинг олий бошқарув органи тренерлар кенгаши ҳисобланади. Тренерлар кенгаши мактабда ўзини ўзи бошқаришнинг юқори органи ҳисобланиб, ўқув йили бўйича тузилган иш режа асосида фаолият олиб боради, унга мактаб директори раҳбарлик қилади.
80. Тренерлар кенгаши ваколати қуйидагилардан иборат:
а) директорнинг йиллик ҳисоботини тинглаш;
б) мактаб фаолиятини такомиллаштириш ва ривожлантириш, унинг фаолияти сифат ва самарадорлигини оширишнинг асосий йўналишларини белгилаш;
в) мактабдан ташқари таълимга қўйилган давлат талаблари асосида ўқувчиларга керакли бўлган билим, кўникма ва малакаларга эга бўлишида мактаб педагогик жамоасининг ҳаракатини бирлаштириш, таълим-тарбия сифатини ривожлантириш бўйича аниқ тадбирлар белгилаш;
г) ходимларнинг ўқув-илмий ишларини, малака ошириш ва ўз устида мустақил ишлаш режаларини муҳокама қилиш;
д) йиллик ва истиқбол режаларни муҳокама этиш ва уларга тегишли ўзгартиришлар киритиш;
е) таълим жараёнига янги педагогик технологияларни ва техник-ахборот воситаларини татбиқ этиш;
ж) тренер-ўқитувчиларнинг касбий маҳорати, обрўси ва жавобгарлигини оширишга йўналтирилган мақсадли ишлари олиб бориш, уларнинг илмий-методик малакаларини ошириш, ижодий ташаббусларини ривожлантириш.
81. Тренерлар кенгаши йиғилиши йилнинг ҳар чорагида камида бир марта ўтказилади.
8-боб. Жамоат ташкилотлари
82. Мактабнинг касаба уюшмаси жамоат ташкилоти ҳисобланиб, унинг фаолияти Ўзбекистон Республикасининг Меҳнат Кодекси, “Ўзбекистон Республикасида жамоат бирлашмалари тўғрисида”ги Қонуни ва бошқа норматив-ҳуқуқий ҳужжатлар асосида ташкил этилади.
83. Мактабнинг жамоат ташкилоти ўқув, маънавий-маърифий ҳамда методик ишларни яхшилаш, жамоада ижтимоий-психологик муҳитни соғломлаштириш, ходимлар ҳуқуқларини ҳимоя қилиш, уларнинг иш шароитларини яхшилаш, масъулиятларини шакллантириш ва меҳнат интизомини мустаҳкамлаш каби масалаларда раҳбариятга таклиф киритади ва қонун доирасида ижросини таъминлайди.
84. Ўзбекистон Республикасининг амалдаги қонунчилигига асосан муассаса давлат ва нодавлат жамоат ташкилотлари билан ҳамкорлик қилиш ҳуқуқига эга.
9-боб. Мактабнинг мол-мулки ва маблағлари
85. Мактаб ўз мажбуриятлари бўйича ўз тасарруфидаги пул маблағлари ва бошқа моддий бойликларнинг тасарруф этилишига қонун ҳужжатларига мувофиқ жавоб беради.
86. Мактабнинг раҳбар ходимлари, инструктор-методистлари, тренер- ўқитувчилари ва тиббиёт (ветеринария) хизмати, уста-чавандоз, от парваришловчи ва тақачи ходимлари меҳнатига ҳақ тўлаш ва уларнинг меҳнатини моддий рағбатлантириш Вазирлар Маҳкамасининг 2010 йил              23 сентябрдаги 211-сон қарори билан тасдиқланган Давлат бюджетидан молиялаштириладиган спорт мактаблари ходимлари меҳнатига ҳақ тўлаш ва уларнинг меҳнатини моддий рағбатлантириш тартиби тўғрисидаги низомга мувофиқ амалга оширилади.
87. Мактабнинг моддий-техника базасини дастлабки мустаҳкамлаш, жумладан техника, анжомлар ва бошқа зарур воситалар билан таъминлаш Сурхондарё вилоятининг маҳаллий бюджети маблағлари ҳисобидан амалга оширилади.
Мактабнинг моддий-техника базасини кейинчалик мустаҳкамлаш ва унинг молиявий таъминоти (иш ҳақи ва унга тенглаштирилган тўловлар, коммунал хизматлар, отларга озуқа ва дори-дармонлар сотиб олиш ҳамда бошқа харажатлар) Давлат бюджети маблағлари ҳисобидан амалга оширилади.
Мактабнинг ҳамда унинг секция ва клублари фаолиятини ташкилий-методик таъминлаш Туризм ва спорт вазирлиги, Ўзбекистон йилқичилик ва от спорти федерацияси, Ўзбекистон замонавий бешкураш федерацияси, Ўзбекистон поло федерацияси ҳамда Ўзбекистон улоқ-кўпкари федерацияси билан биргаликда амалга оширилади.
Мактаб учун Қорабайир зотли отлар Ўзбекистон йилқичилик ва от спорти федерацияси мутахассисларининг хулосасига асосан танлаб олинади.
88. Мактабга ўз фаолияти ихтисослиги бўйича пуллик хизматлар кўрсатишдан тушадиган маблағлар, жисмоний ва юридик шахсламинг ҳомийлик хайриялари, шунингдек, қонунчилик ҳужжатлари билан тақиқланмаган бошқа манбалар ҳисобидан мактабнинг моддий-техника базасини мустаҳкамлаш ҳамда унинг ходимларини моддий рағбатлантирилади.
89. Мактабда шуғулланувчилар кейинчалик бепул фойдаланишлари учун Қорабайир зотли отларни Сурхондарё вилоятининг маҳаллий бюджети ва ҳарбий-маъмурий секторларнинг маблағлари ҳисобидан сотиб олинади.
90. Мактаб аҳолига, турли ташкилотларга пулли таълим хизматлари кўрсатишга ҳақли.
91. Мактабнинг моддий-техника базасига унга тегишли бўлган ер майдонлари, бинолар, ёпиқ манеж, коммуникация, транспорт воситалари ҳамда таълим ва тарбия жараёнида фойдаланиладиган бошқа анжомлар киради.
10-боб. Халқаро фаолият
92. Мактаб қонун ҳужжатларида белгиланган тартибда давлат ва жамоат ташкилотлари орқали жисмоний тарбия ва спорт масалалари бўйича халқаро фаолиятни амалга ошириш, мактабнинг тренер-ўқитувчи ходимлари ва спортчиларини айирбошлаш бўйича хорижий спорт муассасалари ва ташкилотлари билан битимлар тузиш, биргаликда спорт тадбирлари, байрамлар, кўриклар, семинарлар ўтказиш ҳуқуқига эга.
11-боб. Мактабни қайта ташкил этиш ва тугатиш
93. Мактаб қонун ҳужжатларида белгиланган тартибда қайта ташкил этилиши ва тугатилиши мумкин.
94. Мактабни қўшиб юбориш, бирлаштириш, бўлиш, ажратиш, қайта ташкил этиш ва тугатиш Миллий гвардия томонидан амалдаги қонун ҳужжатлари асосида амалга оширилади.
12-боб. Якуний қоидалар
95. Уставда акс эттирилмаган масалалар юзасидан вужудга келган муаммоли вазиятлар қонун ҳужжатларига мувофиқ ҳал этилади.
96. Мактабнинг уставига ўзгартириш ва қўшимчалар киритиш уни тасдиқлаш тартибига мувофиқ амалга оширилади.
